
AN CÓRAS FAISNÉISE 
SCHENGEN 
saoirse, slándáil agus ceartas a rathú



Na daoine is leochailí a 
chosaint

Na catagóirí foláirimh maidir le leanaí atá i 
mbaol a bhfuadaithe agus maidir le daoine 
leochaileacha atá i 
mbaol, is mar chuid de 
CFS anois iad na catagóirí 
sin. Cuideoidh na foláirimh 
sin chun cosc a chur ar 
fhuadach leanaí agus ar 
iad a thógáil thar lear 
go neamhdhleathach. 
Comhlánaíonn na 
catagóirí sin na 
foláirimh maidir 
le daoine atá ar 
iarraidh. Tá faisnéis faoi 
na cineálacha sin foláireamh ar 
fáil le haghaidh malartú láithreach 
idir na pointí teagmhála náisiúnta agus na húdaráis 
náisiúnta inniúla. Is féidir daoine ar iarraidh a shainaithint 
freisin a bhuí leis na méarloirg, nó le DNA nuair nach bhfuil 
fáil ar mhéarloirg. 

Is córas TF é Córas Faisnéise Schengen (CFS) 
a chosnaíonn do shaoirse agus do shlándáil i 
limistéar Schengen. 

Tacaíonn CFS leis na hoibríochtaí seo a leanas:  
• gardaí teorann náisiúnta
• póilíní
• údaráis chustaim
• údaráis inimirce, agus 
• na húdaráis atá freagrach as cionta coiriúla a chosc, 

a bhrath, a imscrúdú nó a ionchúiseamh.

Le rochtain ar CFS, cuirtear ar chumas na n-údarás 
náisiúnta inniúla seiceáil a dhéanamh ar fholáirimh 
maidir le daoine nó ábhair a bhfuiltear sa tóir orthu 
i limistéar Schengen. Tá an rochtain ar shonraí CFS 
teoranta do na húdaráis náisiúnta inniúla 
ábhartha. 
Táthar tar éis CFS a uasghrádú agus
tá gnéithe nua san áireamh ann.

Comhar a fheabhsú
Tugann CFS faisnéis do na húdaráis faoi na 
cúiseanna atá le foláirimh faoi dhaoine agus 
ábhair a bhfuiltear sa tóir orthu, agus faoi na 
gníomhaíochtaí a bhfuil gá leo. Tá rochtain ar na 
sonraí sin ag foirne Frontex agus ag níos mó údaráis 
náisiúnta inniúla anois. 

Tugadh isteach rialacha níos soiléire 
agus struchtúir fheabhsaithe chun 
faisnéis fhorlíontach a mhalartú 
trí na pointí teagmhála náisiúnta chun 
faisnéis a bhaineann le CFS a mhalartú 
i dtíortha Schengen (Oifigí SIRENE). Anois 
is féidir le Europol faisnéis a mhalartú go 
díreach leis na pointí teagmhála náisiúnta 
sin faoi fholáirimh a bhaineann le cionta 
sceimhlitheoireachta agus faoi chionta a thagann 
faoina shainordú.

An imirce neamhrialta a 
bhainistiú

An chatagóir nua foláirimh maidir le cinntí um fhilleadh 
agus na huirlisí feabhsaithe chun náisiúnaigh tríú tír 
atá faoi réir na bhfoláireamh sin a shainaithint ar 
bhealach níos éifeachtaí, cuideoidh siad sin le dul i ngleic 

leis an imirce neamhrialta. Le CFS, is féidir leis na 
húdaráis cuardach agus fíorú a dhéanamh, 

trí úsáid a bhaint as méarloirg, féachaint 
an bhfuil sé de cheart ag náisiúnaigh 

nach náisiúnaigh den Aontas iad atá 
á seiceáil teacht chuig an Aontas 

nó fanacht ann. Beidh sonraí 
in CFS maidir le doiciméid 
fhalsaithe, agus doiciméid 
taistil agus greamáin víosa 

san áireamh.



Tá comhar agus comhroinnt faisnéise ríthábhachtach 
chun an choireacht eagraithe agus an sceimhlitheoireacht 
a chomhrac, agus chun an ceartas a chinntiú. 

Tá CFS ar cheann de na córais TF is éifeachtaí san 
Aontas chun an choiriúlacht a chomhrac. Úsáideann 
tíortha Schengen CFS chun foláirimh a eisiúint chun 
daoine a ghabháil a bhfuiltear sa tóir orthu lena 
n-ionchúiseamh nó lena gciontú i gcionta a bhaineann 
leis an sceimhlitheoireacht nó i gcionta coiriúla 
tromchúiseacha.
 

Baineann tíortha Schengen úsáid freisin as an gcóras 
chun foláirimh a eisiúint le haghaidh seiceálacha ar 
dhaoine a rinne cionta coiriúla tromchúiseacha, nó ar 
dócha go ndéanfaidh siad cionta coiriúla tromchúiseacha, 
agus maidir le hábhair áirithe a bhaineann leis na cionta 
sin. Eisíonn na húdaráis náisiúnta foláirimh chun an méid 
seo a leanas a aimsiú agus a chosaint: daoine atá ar 
iarraidh; daoine leochaileacha atá i mbaol ar gá cosc a 
chur orthu ar a bheith ag taisteal nó ar a dtógáil thar lear; 
agus daoine nach mór dóibh cuidiú le nósanna imeachta
breithiúnacha, agus finnéithe, 
cosantóirí nó íospartaigh 
coireachta san áireamh. 
Féadfaidh siad foláirimh 
a eisiúint chun déantóirí 
anaithnide cionta 
sceimhlitheoireachta nó 
coireachta tromchúisí 
a shainaithint trí úsáid 
méarlorg agus lorg 
dearnan. Úsáideann 
na húdaráis náisiúnta 
CFS freisin chun 
ábhair a aimsiú 
a bhfuiltear sa 
tóir orthu lena 
n-urghabháil nó lena 
n-úsáid mar fhianaise 

An comhrac i gcoinne na 
coiriúlachta

       Do chearta a chosaint
Tá sonraí pearsanta daoine atá faoi réir foláireamh in CFS. 
Luaitear i ndlíthe an Aontais Eorpaigh na cineálacha sonraí 
a d’fhéadfaí a phróiseáil in CFS. Déantar sonraí pearsanta a 
phróiseáil freisin nuair a dhéantar duine aonair a sheiceáil 
in CFS. Tarlaíonn sé sin, mar shampla, nuair atá tú ag 
teacht isteach i limistéar Schengen nó nuair a stopann na 
póilíní thú chun seiceáil bóthair a dhéanamh.  Ráthaítear le 
CFS an ceart atá ag daoine aonair chun: a gcuid sonraí 
a rochtain; sonraí míchruinne a cheartú; sonraí a 
scriosadh arna stóráil go neamhdhleathach sa chóras. 
Thairis sin, duine atá faoi réir foláirimh maidir le teacht 
isteach agus fanacht a dhiúltú nó faoi réir foláirimh maidir 
le filleadh, cuirfear an duine sin ar an eolas go cuí (ceart 
chun faisnéise). 

Gach duine atá faoi réir foláirimh, tá sé de cheart aige 
freisin: gearán a dhéanamh leis na húdaráis náisiúnta 
cosanta sonraí nó leis na cúirteanna; agus d’fhéadfadh 
sé go bhfaighidís cúiteamh as aon damáiste a rinneadh 
de dheasca sonraí a bhaineann leo a phróiseáiltear go 
neamhdhleathach in aon tír Schengen. Tá tuilleadh eolais 
faoi chearta na n-ábhar sonraí ar fáil sa Treoraíocht maidir 
leis an gceart rochtana a fheidhmiú.

https://edps.europa.eu/data-protection/our-work/publications/scg-documents/guide-exercising-right-access_en
https://edpb.europa.eu/system/files/2023-04/csc_guide_right_of_access_rectification_and_erasure_20230403_en.pdf

      Rialuithe ag teorainneacha
      seachtracha a neartú
Cuireann feidhmiúlachtaí breise CFS maidir le méarloirg 
agus doiciméid aitheantais phearsanta ar chumas 
gardaí teorann a dhearbhú an bhfuil náisiúnaigh nach 
náisiúnaigh den Aontas iad faoi réir foláireamh maidir 
le teacht isteach nó fanacht a dhiúltú nó an bhfuil 
siad ina mbagairtí ar shlándáil; agus chun doiciméid a 
d’fhéadfadh a bheith falsaithe a bhrath lena bhfíorú. Is 
fusa do na húdaráis foláirimh a mheaitseáil maidir le 
náisiúnaigh den Aontas a bhfuiltear sa tóir orthu nó atá 
in amhras coire. 


